
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	22.03.2024թ.

	
	№  01/9-2/5920-2024

	Հարգելի պարոն Հայրապետյան
Ձեր 07.03.2024թ. 01/16.1/2314-2024 գրությամբ ներկայացված «Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է 2023 թվականի օգոստոսի 23-28-ը տեղի ունեցած «Ներուժ 4.0»  սփյուռքի  տեխնոլոգիական ստարտափերի ծրագրի շրջանակում մրցութային հանձնաժողովի կողմից «Գաղափարի փուլ» և «Աճի փուլ» անվանակարգերում լավագույնը ճանաչված 3-ական թիմերին 2024թ. պետական բյուջեով նախատեսված «11009 Ձեռներեցության տեխնոլոգիական էկոհամակարգ» միջոցառման շրջանակներում առաջին եռամսյակում հատկացնել 90.0 մլն դրամի չափով առանց մրցույթի դրամաշնորհ, հայտնում ենք հետևյալը.
1. Նախագծի հիմնավորման համաձայն՝ նախորդ տարում հատկացվող գումարները ընթացիկ տարում հատկացնելը պայմանավորված է նրանով, որ դրամաշնորհային մրցույթի շրջանակում հայտերի ընդունման ժամկետը լրանալուց հետո է միայն պարզ դարձել, որ հանձնաժողովի կողմից ընտրված կազմակերպությունների մի մասը չի կարողացել դիմել մրցույթին տեխնիկական խնդիրների և ՀՀ ոլորտային օրենսդրությանն ու ընթացակարգերին ծանոթ չլինելու պատճառով: Մինչդեռ ներկայված չեն նկարագրված խոչընդոտները վերացնելու կապակցությամբ տևական ժամանակում (2023թ.-ի սեպտեմբեր-դեկտեմբեր ամիսներ) միջոցներ չձեռնարկելու վերաբերյալ դիտարկումները:
	














Չի ընդունվել, նշված հարցերը սույն իրավական ակտի կարգավորման շրջանակներից դուրս են: Միաժամանակ տեղեկացնում ենք, որ ծրագրի ողջ ընթացքում մասնակիցների հետ տարվել են իրազեկման աշխատանքներ: Մրցույթին դիմելու կարգը սահմանված է եղել նաև հրավերով: 



	2. ՀՀ բարձր տեխնոլոգիական արդյունաբերության նախարարության կայքում հրապարակված՝ ««11009 Ձեռներեցության տեխնոլոգիական էկոհամակարգ» միջոցառման ծրագիրը և 2024 թվական ֆինանսական միջոցների բաշխվածությունը հաստատելու մասին» ՀՀ բարձր տեխնոլոգիական արդյունաբերության նախարարի 01.03.2024թ. N366-Ա հրամանի համաձայն «Ներուժ 4.0» միջոցառման մասով գումարներ նախատեսված չեն (180.0 մլն դրամ նախատեսված է 2024թ.-ին կայանալիք «Ներուժ 5.0» միջոցառման համար): 
Բացի այդ 1043 ծրագրի 11009 միջոցառումից 90.0 մլն դրամ (50%) նվազեցնելու պարագայում պարզ չէ, թե ինչպես է ապահովվելու միջոցառման շրջանակներում նախատեսված ծրագրի իրականացումը և արդյոք նախատեսված աշխատանքների իրականացման համար 2024թ. բյուջետային տարվա ընթացքում լրացուցիչ ֆինանսական միջոցների անհրաժեշտություն չի առաջանա:
	Ընդունվել է: 11009 ծրագրով միջոցների պակաս առաջանալու դեպքում, ֆինանսավորումը կիրականացվի Նախարարության այլ բյուջետային ծրագրերից: 

	Ելնելով վերագրյալից, Նախագծի նպատակահարմարությանն առաջարկում ենք անդրադառնալ վերոնշյալ հարցերի պարզաբանումների, ինչպես նաև միջոցառման շրջանակներում հատկացումներ չկատարելու դեպքում հնարավոր ռիսկերի գնահատումների պարագայում:
	Չի ընդունվել, քանի որ ՀՀ բարձր տեխնոլոգիական արդյունաբերության նախարարությունը «Ներուժ 4.0» ծրագրի շրջանակներում ունի պարտավորություններ՝ հաղթող մասնակիցներին դրամաշնորհ հատկացնելու մասով: 

	2.  ՀՀ վարչապետի աշխատակազմի
իրավաբանական վարչություն

	09.04.2024թ.

	
	№   02/16.7/13037-2024

	Ներկայացված որոշման նախագծով նախատեսվում է 2024 թվականի պետական բյուջեով նախատեսված «11009 Ձեռներեցության տեխնոլոգիական էկոհամակարգ» միջոցառման շրջանակներում առանց մրցույթի կազմակերպություններին հատկացնել դրամաշնորհ: Այս առումով հարկ է նկատի ունենալ «ՀՀ 2024 թվականի պետական բյուջեի մասին» օրենքի 7-րդ հոդվածի 18-րդ մասի կարգավորումը, համաձայն որի՝  Հայաստանի Հանրապետության 2024 թվականի պետական բյուջեից դրամաշնորհներն իրավաբանական անձանց տրամադրվում են ՀՀ օրենսդրությամբ սահմանված մրցույթի ընթացակարգով, բացառությամբ այն դեպքերի, երբ այդ միջոցների հաշվին ծրագրերի և միջոցառումների իրականացումը կարող է իրականացվել միայն կոնկրետ իրավաբանական անձի միջոցով` բացառիկության հանգամանքով պայմանավորված: Գտնում ենք, որ ներկայացված նախագիծը ծանրակշիռ հիմնավորման կարիք ունի վկայակոչված դրույթի համատեքստում:
	Ընդունվել է: Սույն իրավական ակտի նախագծով առաջարկվող ընկերություններին ուղիղ դրամաշնորհներն նախատեսվում է տրամադրել  բացառիկության հանգամանքով պայմանավորված: 
Որպես այդպիսի հանգամանք հիմք է ընդունվել այն, որ մրցույթի հրավերով որպես կարևոր նախապայման և չափորոշիչ սահմանվել է, որ մրցույթին մասնակցելու համար մասնակիցը (կազմակերպությունը) պետք է նույն կազմով մասնակցած լինեն Բարձր տեխնոլոգիական արդյունաբերության նախարարության կողմից 2023 թվականի օգոստոսի 23-28-ը Դիլիջանում անցկացված «Ներուժ 4.0» աքսելերացիոն ծրագրին: 
2023 թվականի օգոստոսի 23-28-ը տեղի ունեցած աքսելերացիոն ծրագրի շրջանակում ՀՀ բարձր տեխնոլոգիական արդյունաբերության նախարարի  2023 թվականի օգոստոսի 25-ի թիվ 1784-Ա հրամանով հաստատված հանձնաժողովի կողմից «Գաղափարի փուլ» և «Աճի փուլ» անվանակարգերում լավագույնն են ճանաչվել 3-ական թիմեր, և, որոշում է կայացվել տրամադրել պետական աջակցություն: Քանի որ ըստ Ծրագրի վերոնշյալ թիմերը միայն ՀՀ պետական ռեգիստրում որպես իրավաբանական անձ գրանցվելուց հետո կկարողանային դիմել դրամաշնորհային մրցույթի, աքսելերացիոն ծրագրի շահառուների սփյուռքից ժամանած լինելու և ՀՀ ոլորտային օրենսդրությանն ու ընթացակարգերին անծանոթ լինելու հանգամանքով պայմանավորված, պետական գրանցման գործընթացը տևեց նախատեսվածից ավելի երկար, որի հետևանքով դրամաշնորհային մրցույթը հայտարարվեց նախատեսված ժամկետներից ավելի ուշ:
Դրամաշնորհային մրցույթի շրջանակում հայտերի ընդունման ժամկետը լրանալուց հետո պարզ դարձավ, որ հանձնաժողովի կողմից նախօրոք առանձնացված կազմակերպությունների մի մասը չի կարողացել դիմել մրցույթին՝ տեխնիկական խնդիրների պատճառով, որոնցից թերևս ամենահաճախ առաջացած խնդիրներից էր ARMEPS էլեկտրոնային համակարգի միջոցով հայտ ներկայացնելու համար ոչ բավարար հմտություններ ունենալու հանգամանքը:
Հաշվի առնելով վերոնշյալը, սույն Որոշման նախագծով առաջարկվում է հանձնաժողովի կողմից առանձնացված 6 թիմերին, որոնք արդեն հանդիսանում են ՀՀ-ում գրանցված իրավաբանական անձ, տրամադրել ուղիղ դրամաշնորհ: 
Բացի այդ, 2024 թվականի ապրիլի 10-ին ֆինանսների նախարարության համապատասխան պաշտոնյաների հետ կայացած առցանց քննարկման ժամանակ նախնական դրական համաձայնությունը ստացվել է, իսկ ընթացիկ տարվա համար «Ներուժ» բաղադրիչի իրագործումն առավել դյուրին դարձնելու համար առաջարկվել է կիրառել այլ ընթացակարգ, օրինակ՝ նվիրաբերության:  

